
Annotatsiya. Tezisda mintaqaning tabiiy-iqlim sharoitlari xususiyatlaridan kelib chiqib, xususan Qoraqalpog‘iston 
Respublikasi yalpi hududiy mahsuloti (YaHM)ga nisbatan turizm xizmatlari eksporti, kichik biznes va xususiy 
tadbirkorlikning xizmatlar sohasidagi hajmi, YaHMda kichik biznes va xususiy tadbirkorlikning ulushi hamda kichik 
biznes va xususiy tadbirkorlikning bandlikdagi ulushi kabi muhim iqtisodiy ko‘rsatkichlar holati taqqoslab tahlil qilindi. 
Shuningdek, muallif tomonidan istiqbolda turizm xizmatlarini Qoraqalpog‘iston Respublikasi sharoitidan kelib chiqqan 
holda rivojlantirish zarurligi taklif etildi.

Kalit so‘zlar: mintaqa, iqlim sharoiti, YaHM, turizm xizmatlari eksporti, kichik biznes va xususiy tadbirkorlik, bandlik.
Abstract. Based on the region’s natural and climatic characteristics, particularly those of the Republic of Karakalpakstan, 
this thesis compares key economic indicators such as tourism services exports relative to gross regional product (GRP), 
the volume of small business and private entrepreneurship in the service sector, their share in GRP, and the share of 
small business and private entrepreneurship in employment. In addition, the author substantiates the need to further 
develop tourism services in accordance with the specific conditions of the Republic of Karakalpakstan.

Keywords: region, climatic conditions, GRP, tourism services exports, small business and private entrepreneurship, 
employment.
Аннотация. В тезисе, исходя из особенностей природно-климатических условий региона, в частности Республики 
Каракалпакстан, проведено сравнительное рассмотрение состояния ключевых экономических показателей: 
экспорта туристических услуг по отношению к валовому региональному продукту (ВРП), объёма малого бизнеса 
и частного предпринимательства в сфере услуг, их доли в ВРП, а также доли малого бизнеса и частного 
предпринимательства в занятости. Кроме того, обоснована необходимость дальнейшего развития туристических 
услуг с учётом условий Республики Каракалпакстан.

Ключевые слова: регион, климатические условия, ВРП, экспорт туристических услуг, малый бизнес и частное 
предпринимательство, занятость.

K I R I S H 
Ma’lumki, ichki turizmning yetarli darajada rivojlanmaganligi xalqaro sayyohlarni qabul qilish imkoniyatlarini 

muayyan darajada cheklaydi. Chunki turar joy imkoniyatlari hamda turizm infratuzilmasi ichki va xalqaro 
sayyohlar uchun bir xil resurslar bazasiga tayanadi. Dastlab turistik salohiyati yetarli darajada shakllanmagan 
mintaqa sifatida Qoraqalpog‘iston Respublikasi uchun kirish turizmini rivojlantirish, eng avvalo, iqtisodiy 
diversifikatsiyani kengaytirish hamda natijada hududning barqarorligini oshirishda muhim ahamiyat kasb etadi. 
Shu bilan birga, turizm bozori ishtirokchilarining turizm sanoatining holati va rivojlanishini tavsiflovchi ishonchli 
ma’lumotlarga bo‘lgan ehtiyojini qondirish strategik boshqaruv qarorlarini ishlab chiqish va ularni amalga 
oshirish nuqtayi nazaridan dolzarb masala bo‘lib qolmoqda.

Rasmiy ichki turizm statistikasiga ko‘ra, Qoraqalpog‘iston Respublikasi O‘zbekiston turizmining 7,4 foizini 
tashkil etib, mintaqalar orasida oltinchi o‘rinni egallaydi. Xalqaro sayyohlar o‘rtasida o‘tkazilgan so‘rov natijalari 
shuni ko‘rsatadiki, sayyohlarning mintaqalarda o‘tkazadigan o‘rtacha tunlari taqsimotiga ko‘ra Nukus shahri 
Toshkent, Samarqand, Xiva va Buxoro kabi yo‘nalishlardan sezilarli darajada ortda qolmoqda. Yana bir muhim 
jihat shundaki, Qoraqalpog‘istonda xizmat ko‘rsatuvchi sayyohlik agentliklari va tashkilotlar soni nisbatan kam 

bo‘lib, ular tomonidan mijozlarga ko‘rsatilayotgan xizmatlar ulushi atigi 5,0 foizni tashkil etadi. Taqqoslash 
uchun, Toshkent shahrida 321 ta, Samarqand viloyatida 57 ta, Buxoro viloyatida 18 ta hamda Xorazm viloyatida 
8 ta sayyohlik agentligi faoliyat yuritadi1.

Bu, o‘z navbatida, yuqori sifatli turizm xizmatlarini taklif eta oladigan malakali mutaxassislar yetishmasligi 
bilan izohlanadi. Natijada, Qoraqalpog‘istonda turizm hisobidan olinishi mumkin bo‘lgan daromadlarning ma’lum 
qismi boshqa mintaqalardagi sayyohlik tashkilotlari manfaatiga yo‘naltirilmoqda.

Qoraqalpog‘iston Respublikasi hududining tabiiy-geografik sharoitlarini hisobga oladigan bo‘lsak, bu yerda 
aholi zichligi har bir kvadrat kilometrga o‘rtacha 11,06 nafar kishini tashkil etadi. Aholining asosiy qismi qishloq 
joylarda istiqomat qiladi. Yuqoridagilardan kelib chiqib, Qoraqalpog‘istonni turistik xizmatlar ko‘rsatish hamda 
kapitalni ko‘paytirish zonasi sifatida baholashda hududning katta qismini (kamida 80 foizini) cho‘l hududlari 
egallashini inobatga olish zarur. Jumladan, janubi-g‘arbiy qismda Qoraqum, shimoli-sharqiy qismda Qizilqum, 
shimoli-g‘arbiy hududlarda esa Ustyurt platosi joylashgan. Shuningdek, Orol dengizi o‘tgan asrdan buyon 
sezilarli darajada qurib borayotgani va bu jarayon hozirgi kunda ham davom etayotgani mintaqaning turizm 
salohiyatiga bevosita ta’sir ko‘rsatuvchi omillardan biri hisoblanadi2.

Iqlim xususiyatlariga kelsak, Qoraqalpogʻiston Respublikasi issiq, qurgʻoqchil iqlimga ega, deya ma’lum 
qiladi uzbekistangid.ru sayti. Yogʻingarchilik juda kam, oyiga 12 mm dan oshmaydi. Yozda barcha kunlar 
quyoshli, yomgʻir yogʻmaydi. Qish ikki oylardan ortiq davom etmaydi - dekabrning ikkinchi oʻn kunligidan 
fevralning ikkinchi oʻn kunligigacha boʻlib juda qisqa. Nukus tumanida shamolning oʻrtacha yillik tezligi soatiga 
14,2-17,8 kilometrni tashkil qiladi3.

Iqlimning oʻziga xos xususiyatlariga qaramay, uning ba’zi mezonlari hududda turistik xizmatlar koʻrsatish 
tarmoqlarida ijobiy potentsial imkoniyat boʻlib xizmat qiladi. Ushbu koʻrsatkichlarni mavjud statistik ma’lumotlardan 
koʻrishimiz mumkin. Avvalo, hududning iqtisodiy faoliyatidagi oʻzgarishlarning YaHMda ifodalangan umumiy 
holatini koʻrib chiqamiz.

1-jadval. Qoraqalpogʻiston Respublikasining yalpi hududiy mahsulotiga nisbatan qiyosiy tahlil4 

Koʻrsatkichlar atamasi 2020 y. 2021 y. 2022 y. 2023 y. 2024 y.
2020 y. 

nisbatan 
oʻzgarishi

QR YaHM hajmi, mlrd. soʻm 26136,6 30697,7 36667,6 40805,2 46299,8 20163,2
oʻsish sur’ati, % 101,1 106,4 104,2 102,1 104,2 3,1
QRda turizm xizmatlari eksporti, (mln. AQSh 
doll) 0,75 7,4 14,8 26,4 30,8 30,5

reja bajarilishi, % 3 119 109 106 103 100
QRda kichik biznes va xususiy 
tadbirkorlikning xizmatlardagi hajmi, (mlrd. 
soʻm)

3347,5 4410,3 5204,2 16389,5 21202,2 17854,7

QR YaHMda kichik biznes va xususiy 
tadbirkorlikning ulushi, % 56,2 56,3 55,8 64,6 65,8 9,6

QRda kichik biznes va xususiy 
tadbirkorlikning bandlikda ulushi, % 74,2 74,2 74,1 74,5 75,1 0,9

1-jadval ma’lumotlariga asoslanib aytish mumkinki, 2024-yil yakuniga kelib Qoraqalpog‘iston 
Respublikasining YaHM hajmi 2020-yilga nisbatan deyarli 2 barobarga oshganini kuzatish mumkin. Ta’kidlash 
joizki, Qoraqalpog‘iston Respublikasida YaHMning o‘sishi kutilmagan keskin tebranishlarsiz, ya’ni ekstremal 
pasayish va keskin sakrashlarsiz bosqichma-bosqich hamda barqaror tarzda amalga oshgan.

Shu bilan birga, Qoraqalpog‘iston YaHMning O‘zbekiston Respublikasi YaIMiga nisbatan ulushiga e’tibor 
qaratilsa, mazkur ko‘rsatkich so‘nggi yillar davomida deyarli o‘zgarmaganini ko‘rish mumkin. Bu holat, bir 
tomondan, Qoraqalpog‘iston hududi iqtisodiyotining hozirgacha O‘zbekiston iqtisodiyotida nisbatan kamtarona 
ulushga ega ekanligini ko‘rsatsa, ikkinchi tomondan, Qoraqalpog‘istonning so‘nggi 5 yildagi iqtisodiy rivojlanish 
sur’ati umumiy respublika iqtisodiy o‘sish tendensiyalariga taxminan mos kelganini anglatadi.

1	 https://clck.ru/32g3DT.
2	 Каракалпакстан -https://turi-uzbekistana.ru/city/karakalpakstan.
3	 Климат и средняя погода круглый год на Nukus / Karakalpakstan - https://ru.weatherspark.com/y/148918/Обычная-погода-вNu-

kus-Karakalpakstan-Узбекистан-весь-год;Чем значи мареспубликаКаракалпакстан// Uzbekistangid.ru - https://uzbekistangid.ru/
goroda/respublika-karakalpakstan

4	 Qoraqalpogʻiston Respublikasi davlat statistika boshqarmasining https://www.qrstat.uz/ sayti ma’lumotlari asosida muallif tomonidan 
tuzilgan.

Jadval ma’lumotlarida Qoraqalpog‘iston Respublikasida turizm xizmatlari eksporti ko‘rsatkichiga nazar 
tashlansa, uning o‘zgarishi 2019-yilda boshlangan global pandemiyadan keyingi tiklanish jarayoni hamda 
iqtisodiy faollikning bosqichma-bosqich qayta tiklanishi bilan izohlanadi. Shu bilan birga, mazkur davrda xalq 
xo‘jaligining ko‘plab tarmoqlarida, ayniqsa onlayn va masofaviy xizmat ko‘rsatish, yetkazib berish hamda 
servis xizmatlari yo‘nalishlarida ijobiy tendensiyalar kuzatildi. Ushbu jarayonlar mamlakat miqyosida, jumladan 
Qoraqalpog‘iston Respublikasida ham kichik biznes va xususiy tadbirkorlikning xizmatlar sohasidagi hajmi 
ortishiga ma’lum darajada turtki bo‘lgani ta’kidlashga loyiq.

Bundan tashqari, Qoraqalpog‘iston Respublikasi iqtisodiyotida kichik biznes va xususiy tadbirkorlikning 
ulushi hudud YaHMning 50 foizdan ortig‘ini tashkil etishi g‘oyat diqqatga sazovordir. Bu, bir tomondan, xususiy 
tadbirkorlik subyektlarining hudud iqtisodiyotida faol va barqaror ishtirok etayotganidan dalolat bersa, ikkinchi 
tomondan, turizm xizmatlarini ko‘rsatish hamda sohani rivojlantirishga qaratilgan loyihalar va tashabbuslarni 
kengaytirish uchun yetarli imkoniyat mavjudligini ko‘rsatadi.

X U L O S A  V A  T A K L I F L A R 
Yuqorida ta’kidlab o‘tilgan fikrlarning amaliy tasdig‘i Qoraqalpog‘iston Respublikasida kichik biznes va 

xususiy tadbirkorlikning bandlikdagi ulushi ortib borayotganida yaqqol namoyon bo‘lmoqda. Xususan, jadval 
ma’lumotlariga ko‘ra, mazkur ko‘rsatkich so‘nggi 5 yil davomida barqaror o‘sish tendensiyasini ko‘rsatib, hozirgi 
kunda 75 foizdan yuqori darajaga yetgan.

Bizning fikrimizcha, istiqbolda turizm xizmatlari sohasini Qoraqalpog‘iston Respublikasining mahalliy 
sharoitidan kelib chiqqan holda yanada rivojlantirish zarur. Jumladan, hududning tabiiy-iqlim va resurs 
imkoniyatlarini inobatga olib, turizm salohiyati yuqori bo‘lgan tumanlarda apart-otel, kapsula uylar kabi 
zamonaviy joylashtirish vositalari asosida dam olish maskanlarini tashkil etish maqsadga muvofiqdir. Bu esa 
turistlar oqimini oshirish, xizmatlar sifatini yaxshilash hamda hududga investitsiyalarni jalb etish imkoniyatlarini 
kengaytirishga xizmat qiladi.

